
 
 
ᑭᐅᔾᔪᑎᓕᐊᑦ ᓄᓇᕗᑦ ᐆᒪᔪᓕᕆᓂᕐᒧᑦ ᑲᑎᒪᔨᕐᔪᐊᒃᑯᑦ ᑲᑎᒪᔨᖏᑦᑕ 
ᑲᑎᒪᓂᑎᑦᑎᓂᖓᓄᑦ  ᓈᓴᐅᑎᓕᒃ 12 

 
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓ, ᐊᒃᑑᐸ 22, 2006 

 
ᐅᑯᐊ ᑭᐅᔾᔪᑏᑦ ᐅᖃᐅᓯᖃᖅᑐᑦ ᑕᐃᔭᐃᓯᒪᔪᓂᒃ ᓄᓇᕗᒻᒥ ᓄᓇᑖᕈᑏᑦ 
ᐃᓕᑕᕆᔭᐅᓯᒪᓂᖏᓐᓂᒃ ᐱᔾᔪᑕᐅᓂᕋᖅᑕᐅᔪᓂᒃ,  ᐊᔪᖅᑎᑦᑎᓂᖅ ᐃᓄᖕᓂᒃ 
ᐊᖑᓇᓱᒍᓐᓇᕐᓂᖅ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ - NWMB-ᑯᑦ - 
ᒪᓕᒐᓕᕆᔨᖓᑕ ᐅᖃᐅᓯᕆᓯᒪᔭᖏᓐᓂᒃ ᑲᑎᒪᔩᑦ ᐃᒻᒪᖄ 
ᐃᓱᒪᒃᓴᖅᓯᐅᕈᑎᒋᔪᒪᓂᐊᖅᑕᖏᑦ ᑕᒡᕙᓂ ᑲᑎᒪᓂᐅᔪᒥ. ᐱᔾᔪᑎᓕᐊᖑᓯᒪᔪᑦ ᓴᕿᔮᖏᒻᒪᑕ 
ᓄᓇᕗᑦ ᒧᒐᕙᒪᒃᑯᑦ ᐅᖃᐅᓯᒃᓴᓕᐊᕆᔭᖏᓐᓂ. ᐅᑯᐊ ᑭᐅᔾᔪᑏᑦ ᓴᓇᔭᐅᓯᒪᔪᑦ 
ᐊᑭᕋᖅᑐᕋᓱᐊᕋᑎᒃ ᓈᒻᒪᒋᔭᐅᖏᑐᐃᓐᓇᕆᐊᖃᖅᑐᓂᒃ ᓂᓪᓕᐅᑕᐅᑐᐃᓐᓇᕆᐊᖃᖅᑐᓂᒃ 
ᑐᓐᖓᕕᒃᑯᓐᓄᑦ ᑲᑎᒪᓂᖏᓐᓂ ᐱᔾᔪᑎᖃᖅᑐᓂᒃ ᖃᓄᐃᓕᖓᑎᑕᐅᓂᖏᓐᓂᒃ ᐅᕙᓘᓐᓃᑦ 
ᖃᖓᒃᑰᖓᑎᑕᐅᓂᖏᓐᓂ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᒋᑐᐃᓐᓇᕆᐊᖃᖅᑐᓂᒃ 
ᐱᔾᔪᑕᐅᓂᕋᖅᑕᐅᓯᒪᔪᑦ ᐱᔾᔪᑎᒋᓪᓗᒋᑦ.  
 
ᐱᔾᔪᑕᐅᓂᕋᖅᑕᐅᔪᑦ ᐊᐱᖁᑕᐅᕗᑦ ᓴᕿᑕᐅᓯᒪᔾᔪᑎᖃᖅᓱᑎᒃ NWMB-ᑯᑦ 
ᑎᑎᖃᖁᑎᖏᓐᓂ ᑕᐃᔭᐅᓯᒪᔪᓂ "ᐱᒋᐊᖅᑎᑕᐅᔪᒪᔪᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᐊᒻᒪ 
ᑰᑕᖃᖅᑎᑦᑎᖏᓐᓂᒃᑯᑦ ᐃᓱᖃᖅᑎᑦᑎᓂᖅ ᐱᔭᐅᔪᓐᓇᖅᑐᓂᒃ, ᑎᑎᕋᖅᑕᐅᓵᖅᓯᒪᔪᓂ 
2005-ᒥ ᐆᒻᒪᔪᓕᕆᓂᕐᒧᑦ ᒪᓕᒐᐃᕿᑦ ᐃᓗᓕᓪᓗᑐᖏᓐᓂ ᒪᓕᖁᔭᐅᓕᕐᓂᐊᖅᑐᓂᓗ" 
(ᐄᐳ 13, 2006). ᐱᒋᐊᖅᑎᑕᐅᔪᒪᔪᓂ ᐃᓱᖃᖅᑎᑦᑕᐅᔪᒪᔪᓂ, ᑐᓐᖓᕕᒃᑯᑦ 
ᓴᖑᓐᓂᐊᕋᓱᖕᓂᐊᖅᑐᑦ ᑕᒡᕙᓂ ᑲᑎᒪᓂᕐᒥ, ᑕᐃᒪᐃᑎᑦᑎᓂᕐᒧᑦ ᐱᔾᔪᑕᐅᓂᕋᖅᑕᐅᔪᑦ 
ᐃᒪᓐᓇᐃᓕᖓᓪᓗᑎᒃ: 
 

• ᐊᔪᖅᑎᑦᑎᓂᖅ ᐊᑐᖅᑕᐅᓂᖏᓐᓂᒃ ᐅᕿᓐᓂᖅᓴᐃᑦ ᐊᒧᔫᑦ ᐱᑎᒃᓰᑦ ᒥᑭᔫᑎᓄᑦ 
ᐆᒪᔪᕐᓂᐊᕐᓂᕐᒧᑦ 

• ᐊᔪᖅᑎᑕᐅᓂᖏᑦ ᐃᓄᖕᓄᑦ "ᐃᓕᖁᖅᓯᑐᕐᒥᒃ ᒪᓕᖏᑦᑐᑦ", 'ᓱᕈᕈᑕᐅᓗᐊᖏᑦᑐᑦ' 
ᑐᖂᑦᑎᔾᔪᑏᑦ ᐊᖏᔫᑎᓄᑦ ᐆᒪᔪᕐᓂᐊᕈᑎᓄᑦ ᐱᑕᕈᑏᑦ'; 

• ᐊᔪᖅᑎᑦᑕᐅᓂᖏᑦ ᐊᑐᕐᓂᖅ ᖃᕐᔪᓂᒃ ᒥᑭᓐᓂᖅᓱᓂᒃ .243-ᓂᒃ ᐊᖑᓇᓱᖕᓂᕐᒧᑦ 
ᒨᔅᓂᒃ, ᓇᓄᕐᓂᒃ, ᐅᒥᖕᒪᖕᓂᒡᓗᓐᓃᑦ; ᐊᒻᒪᓗ  

• ᐊᔪᖅᑎᑕᐅᓂᖏᑦ ᐊᖑᓇᓱᖃᑦᑕᕐᓂᖅ ᒪᓕᖏᑦᑐᓂᒃ ᓯᑕᒪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᒪᓕᒐᕆᔭᐅᔪᑐᖃᕐᓂᒃ.  

  
ᑕᐃᔭᐅᓯᒪᔪᑦ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᑦ ᐱᔾᔪᑕᐅᓂᕋᖅᑕᐅᔪᑦ 

ᑕᒪᐃᓐᓂ ᖁᓛᓂ ᐅᖃᐅᓯᐅᔪᓂ ᐊᔪᖅᑎᑦᑎᓂᐊᖅᑐᓂ, NWMB-ᑯᑦ ᑎᑎᖃᖁᑎᖏᑦ 
ᐃᓱᒪᖃᕐᒪᑕ ᐱᔾᔪᑎᒃᓴᖃᑦᑎᐊᕐᓂᕋᐃᓪᓗᑎᒃ ᒪᓕᒃᓱᒋᑦ "ᐊᑖᓃᑦᑐᑦ ᑎᑎᖃᖏᓐᓂ ᓄᓇᕗᒻᒥ 
ᓄᓇᑖᕈᑎᓂ ᑎᑎᖃᕆᔭᐅᔪᑦ 5.3.3.(b)-ᒥ". ᐃᓗᓕᖏᑦ 5.3.3(b) ᐅᖃᖅᓯᒪᖕᒪᑕ ᐃᒫᒃ: 
 
 ᒪᓕᒋᐊᓖᑦ ᐃᓱᒪᓕᐅᕈᑕᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐊᒻᒪᓗ ᒥᓂᔅᑕᒧᑦ 
 

5.3.3 ᐃᓱᒪᓕᐅᕈᑕᔪᑦ NWMB-ᑯᓐᓄ (ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ) 
ᒥᓂᔅᑕᒧᓪᓗᓐᓃᑦ ᐱᔾᔪᑎᖃᖅᑐᑦ ᐃᓗᓕᖏᓐᓂᒃ 6-ᖓᓂ, 
ᐊᔪᖅᑎᑦᑎᓂᐊᖅᑐᑦ ᐃᓄᖕᓂᒃ ᐊᖑᓇᓱᒍᓐᓇᕐᓂᖏᓐᒃᓂ, ᐋᕿᒃᓯᒪᓂᐊᖅᑐᑦ 
ᑭᓯᐊᓂ ᐱᔭᕆᐊᖃᖅᑐᐃᓐᓇᑯᓗᖕᓄᑦ ᑎᑭᐅᒪᓗᑎᒃ: 

 ... 
 (b) ᐊᑐᓕᖁᓪᓗᒋᑦ ᐱᑦᑎᑦᑎᓂᐅᓂᐊᖅᑐᑦ ᐋᕿᒃᑕᐅᔪᑦ ᓇᓗᓇᐃᖅᑕᐅᓯᒪᔪᑦ 

ᑖᒃᑯᐊ ᑎᑎᕋᖅᓯᒪᓂᖏᓐᓂ ᐃᓗᓕᖏᓐᓂ ᐊᑐᓕᕐᓗᑎᒃ ᐊᓯᖏᓐᓄᑦ 
ᐃᓗᓕᖏᓐᓄᑦ ᑕᒡᕙᓂ ᑎᑎᕋᖅᓯᒪᔪᓂ, ᐊᒻᒪᓗ ᐊᑐᓕᕐᓂᐊᕐᓗᑎᒃ 
ᐃᓗᓕᖏᓐᓄᑦ 40-ᒥ ᑎᑎᕋᖅᑕᐅᓯᒪᔪᓂ;... 

 
ᓯᕗᓪᓕᖅᐹᑦ ᐱᖓᓱᑦ ᐊᔪᖅᑎᑦᑎᔾᔪᑏᑦ ᖁᓛᓂ ᐅᖃᐅᓯᔪᓂ, ᐱᔾᔪᑕᐅᔪᑦ ᐅᖃᐅᓯᐅᔪᑦ 
ᐃᒪᓪᓕᖓᔪᑦ ᐊᔪᖅᑎᑦᑎᓇᔭᖅᑐᑦ ᐊᖑᓇᓱᒍᓐᓇᕐᒥᒃ "ᐃᓖᔭᖅᓱᐃᓐᓇᓗᐊᖅᐸᑦ" 
[ᐅᕙᓘᓐᓃᑦ "ᐃᓖᔭᖅᑐᐃᔾᔪᑕᐅᓗᐊᓂᐊᖅᑐᔮᖅᐸᑦ]/ᒪᓕᖏᑉᐸᑦ ᐃᓕᖅᑯᓯᑐᖃᒃᑯᑦ 
ᐱᖁᓯᕆᔭᐅᔪᓂᒃ ᐃᓄᐃᑦ ᐊᖑᓇᓱᖃᑕᕐᓂᖏᓐᓂᒃ (ᓄᓇᕗᑦ ᓄᓇᑖᕈᑎᖏᓐᓄᑦ ᐊᖏᕈᑏᑦ 
ᐃᓗᓕᖏᑦ 5.1.3 (a)(i) ᐊᒻᒪᓗ 5.3.3(b)).” ᐅᖃᐅᓯᐅᓯᒪᖕᒥᔪᑦ ᐆᒪᔪᓕᕆᓂᕐᒧᑦ ᒪᓕᒐᐃᑦ, 
ᐃᓗᓕᖏᑕ ᐊᑖᓃᑦᑐᑦ ss.8 (k) (ᓯᕐᓕᖅᓵᖅᑎᑦᑎᑕᐃᓕᓂᖅ - ᐊᖑᓇᓱᒃᑏᑦ 
ᐃᓖᔭᖅᓱᐃᖃᑦᑕᕆᐊᖃᖏᑦᑐᑦ ᐆᒪᔪᓂᒃ ᐋᓐᓂᐊᖅᑎᑦᑎᓗᑎᒃ ᐊᖑᓇᓱᖕᓂᖏᓐᓂ) ) 
ᐊᒻᒪᓗ (m) (ᐃᒃᐱᒍᓱᑦᑎᐊᕐᓂᖅ - ᑕᒪᕐᒥᒃ ᐆᒪᔪᐃᑦ ᐱᑦᑎᐊᔪᓴᒃᑕᐅᑦᑎᐊᕆᐊᓖᑦ). 
ᐃᓗᓕᖏᑦ 5.1.3(a)(i) ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑏᑦ ᐅᖃᖅᓯᒪᔪᑦ ᐃᒫᒃ: 
 

ᑐᕌᒐᕆᔭᐅᔪᑦ 
 

 5.1.3 :ᐅᑯᐊ ᐃᓗᓕᖏᑦ ᑎᑎᕋᖅᓯᒪᔪᑦ ᐱᓇᓱᐊᕈᑕᐅᔪᑦ ᐊᑖᓂ ᑎᑎᕋᖅᓯᒪᔪᓂᒃ, 
ᑐᕌᒐᕆᔭᐅᔪᓂᒃ ᓯᕗᒻᒧᐊᒃᑎᑦᑎᔪᒪᓪᓗᓂ: 
(a) ᓴᕿᑦᑎᔪᒪᓂᕐᒧᑦ ᒪᓕᒃᑕᐅᓂᐊᖅᑐᓂᒃ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᓂᒃ, 

ᓯᕗᓪᓕᐅᑎᑕᐅᔪᒃᓴᓂᒃ ᐊᒻᒪᓗ ᐱᕕᖃᖅᑎᑕᐅᔪᓐᓇᖃᑕᕐᓂᕐᒧᑦ 
ᐃᒪᓐᓇᐃᔾᔪᑕᐅᖃᑕᕐᓂᐊᖅᑐᓂᒃ 
…. 
(i) ᒪᓕᒃᑐᓂᒃ ᐃᓕᖅᑯᓯᑐᖃᒃᑯᑦ ᒫᓐᓇᐅᓕᖅᑐᕐᓗ ᐱᖁᓯᕆᔭᐅᔪᓂᒃ, 

ᖃᓄᐃᑑᕙᓕᖅᑐᓂᒃ ᐊᒻᒪᓗ ᐃᓕᖅᑯᓯᕆᔭᐅᕙᒃᑐᓂᒃ  ᐃᓄᐃᑦ 
ᐊᖑᓇᓱᖃᑕᕐᓂᖏᓐᓂᒃ, ... 

ᓯᑕᒪᒋᔭᐅᔪᒧᑦ ᐊᔪᖅᑎᑦᑎᓂᐊᖅᑐᒧᑦ ᖁᓛᓂ ᐅᖃᐅᓯᔪᒥ (ᐊᔪᖅᑎᑦᑎᓂᖅ 
ᐊᖑᓇᓱᖃᑕᕐᓂᕐᒥᒃ ᒪᓕᖕᒋᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐅᒃᐱᕆᔭᐅᔪᓂ), 
ᐱᔾᔪᑕᐅᔪᑦ ᐅᖃᐅᓯᔪᑦ ᒪᓕᖕᓂᕋᖅᑕᐅᒧᑦ ᐃᓗᓕᖏᓐᓂᒃ 5.3.3(b)-ᒥᒃ ᐃᒪᐃᓕᖓᖕᒪᒡᒎᖅ 
"ᒪᓕᒃᑕᐅᓂᖏᑦ ᑕᒪᒃᑯᐊ ᐃᓗᓕᖏᑦ, ᐃᑲᔪᕐᓂᖃᕐᓂᐊᖅᑐᑦ ᐋᖀᓯᒪᓂᕐᒥᒃ 
ᐱᖁᓯᕆᔭᐅᓂᐊᖅᑐᓂᒃ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᓂᒃ, ᓯᕗᓪᓕᖅᐸᐅᔾᔭᐅᖁᔭᐅᔪᓂᒃ, 
ᐊᒻᒪᓗ ᐱᕕᖃᕈᓐᓇᖃᑕᕐᓂᖏᓐᓂᒃ ᓴᕿᔮᖅᑐᓂᒃ ᐃᓕᖁᓯᑐᖃᒃᑯᑦ ᐱᖁᓯᕆᔭᐅᕙᒃᑐᓂᒃ 
ᐊᒻᒪᓗ ᖃᓄᐃᓕᖓᖃᑕᕐᓂᖏᓐᓂ ᐃᓄᐃᑦ ᐊᖑᓇᓱᒍᓯᑐᖃᖏᓐᓂᒃ".  
 
ᑭᖑᓐᓂᒃᑲᓐᓂᖓᓂ ᐅᓂᑳᖅᑕᐅᔪᓂ, ᐅᖃᐅᓯᐅᓯᒪᓪᓗᓂ "ᐊᑭᕋᖅᑐᕋᓱᐊᕋᓂ 
ᒪᓕᒃᑕᐅᓪᓗᓂ", ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ NWMB-ᑯᑦ ᐃᓚᓯᓯᒪᔪᑦ ᐃᒫᒃ 
"ᐱᔾᔪᙱᖃᖅᑐᓂᒃ ᐃᓄᐃᑦ ᓄᐊᑦᑎᖃᑦᑕᕐᓂᖏᓐᓂ/ᑲᑎᖅᓱᐃᖃᑦᑕᕐᓂᖏᓐᓂ," ᐃᓗᓕᖏᑦ 
5.1.3(a)(i) ᐊᒻᒪᓗ  5.1.3(b)(iii) ᓄᓇᕗᒻᒥ ᓄᓇᑖᕈᑎᓂ ᐊᖏᕈᑏᑦ ᐃᓗᓕᐅᔪᑦ 
"ᐃᓗᓕᖏᑦ 5-ᒥ ᑎᑎᕋᖅᑕᐅᓯᒪᔪᑦ" ᐃᒪᐃᓕᖓᓪᓗᑎᒃ, ᑲᑎᒪᔨᓄᑦ 
"ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᐊᑐᓕᖅᑎᑕᐅᓂᐊᖅᐸᑕ ᐃᓗᓕᖏᑦ S.5.3.3(b)”.1  
ᐃᓗᓕᖏᑦ  5.1.3(b)(iii) ᐅᖃᖅᓯᒪᔪᑦ ᐃᒫᒃ: 
  
      ᑐᕌᒐᕆᔭᐅᔪᑦ 
  

 5.1.3 ᐅᑯᐊ ᐃᓗᓕᖏᑦ ᐱᓇᓱᐊᕈᑕᐅᔪᑦ ᑎᑭᐅᒪᔪᒪᓂᖅ ᐊᑖᓂᑦᑐᓂᒃ 
ᑐᕌᒑᕆᔭᐅᔪᓂᒃ: 

 …. 
 (b) ᓴᕿᑕᐅᓂᖏᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᒪᓕᒃᑕᐅᖃᑕᕐᓂᐊᖅᑐᑦ 

ᐃᒪᐃᓐᓇᔾᔪᑕᐅᓂᐊᖅᑐᑦ 
  …  

(iii) ᐃᑲᔪᕈᑕᐅᓂᐊᖅᑐᖅ ᐊᒻᒪᓗ ᐱᕚᓪᓕᕈᑕᐅᓂᐊᖅᑐᑦ ᐊᑯᓂᐅᔪᒧᑦ 
ᐃᓅᔾᔪᑎᒃᓴᓕᐅᕈᓐᓇᕐᓂᖅ, ᐃᓅᓯᕐᒥᓄᑦ ᐃᓕᖅᑯᓯᕐᒥᓄᓪᓗ 
ᑲᔪᓯᔾᔪᑕᐅᓂᐊᖅᑐᑦ ᐃᓄᖕᓄᑦ ᐊᖑᓇᓱᒃᑎᓄᑦ,…  

 
ᑭᖑᓂᐊᓂ ᐅᖃᖅᓯᒪᖕᒥᔪᑦ ᐃᓱᒪᖁᔨᓪᓗᑎᒃ "ᐊᑕᓂᖏᓐᓂᒃ 
ᐃᓖᔭᖅᓱᐃᑦᑕᐃᓕᒪᖃᑕᕐᕆᐊᖃᕐᓂᕐᒥᒃ ᐊᖑᓇᓱᖕᓂᕐᒥᒃ ᐃᓱᒫᓗᑕᐅᕙᒃᑐᓂᒃ, 
ᐃᓕᖅᑯᓯᑐᖃᒃᑯᑦ ᒫᓐᓇᐅᔪᒥᓗ ᐱᖁᓯᕆᔭᐅᓕᖅᑐᓂᒃ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᒃᓂ 
ᐊᒻᒪᓗ ᐃᓅᓯᖏᓐᓄᑦ ᐃᓕᖅᑯᓯᖏᓄᓪᓗ ᑲᔪᓯᔾᔪᑕᐅᓂᐊᖅᑐᑦ ᐃᓄᖕᓄᑦ ᐊᖑᓇᓱᒃᑎᓄᑦ 
ᓇᓗᓇᐃᖏᑦᑐᖅ" ᐊᒻᒪᓗ ᓱᓕ, ᐅᖃᖅᓯᒪᓪᓗᑎᒃ, ᐱᔾᔪᑕᐅᓂᕋᖅᑕᐅᓪᓗᑎᒃ ᑲᑎᒪᔨᓄᑦ 
ᐱᔭᕆᐊᖃᕈᑕᐅᓚᖓᓕᖅᑐᖅ ᐃᓱᒪᒃᓴᖅᓯᐅᕈᑎᖃᕆᐊᖃᕐᓂᖅ ᑖᔅᓱᒥᖓ ᐱᔾᔪᑕᐅᓂᐊᖅᑐᒥᒃ 
ᐱᔾᔪᑎᖃᖅᑐᓂᒃ ᓇᒻᒪᖏᓗᐊᑐᐃᓐᓇᕆᐊᖃᕐᒪᑕ ᐊᑕᓂᖏᑦ ᐱᔾᔪᑕᐅᔪᑦ 
                         
1. ᖃᕆᑕᐅᔭᒃᑯᑦ ᑎᑎᖃᖅᑖᕈᑎᑯᑦ ᑎᑎᖃᖅᑖᕆᔭᐅᓚᐅᖅᑐᑦ NWMB-ᑯᑦ ᒪᓕᒐᓕᕆᔨᖓᓐᓂᒃ, 
ᑐᓐᖓᕕᒃᑯᓐᓄᑦ ᓄᓇᕗᓪᓗ ᒐᕙᒪᒃᑯᖏᓐᓄᑦ, ᐊᒃᑑᐸ 12, 2006. 

ᓯᕗᒻᒧᐊᒃᑎᑕᐅᓇᓱᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᒪᓕᒃᓱᓂᒋᑦ ᐃᓗᓕᖏᑦ 5.7.42(b) 
ᓄᓇᕗᒻᒥᒃ ᓄᓇᑖᕈᑏᑦ ᐊᖏᕈᑎᖏᑦ,2 ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 
ᓴᖏᓂᖃᕐᕕᒋᔭᖏᑦ ᒪᓕᒃᑕᐅᑎᑦᑎᔪᓐᓇᕐᓂᖅ "ᐃᓖᔭᖅᓱᐃᑦᑕᐃᓕᒪᖃᑕᕆᐊᖃᕐᓂᖅ 
ᐱᔾᔪᑕᐅᓪᓗᓂ ᐊᖑᔭᐅᔪᓐᓇᕐᓂᐊᖅᑐᓂᒃ ᐃᓱᖃᖅᑎᑦᑎᓂᖅ.”3 
 
ᓄᓇᕗᑦ ᑐᓐᖓᕕᒃᑯᑦ ᐅᖃᐅᓯᒃᓴᓕᐊᕆᓯᒪᔭᖏᑦ 
 
ᑐᓐᖓᕕᒃᑯᑦ ᑭᐅᔾᔪᑎᒃᓴᖃᖅᐳᑦ ᐃᒫᒃ: ᐅᖃᐅᓰᑦ ᐊᑐᖅᑕᐅᔪᑦ 
"ᐃᓱᓕᑦᑕᕐᕕᖃᖅᑎᑦᑎᓂᐊᖅᑐᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ, ᑭᓯᐊᓂ 
ᐱᔭᕆᐊᖃᖅᑐᐃᓐᓇᓪᓗᑐᖅᓄᑦ...ᐊᑐᓕᖅᑎᑕᐅᓗᑎᒃ...ᐊᓯᖏᓐᓄᑦ ᐃᓗᓕᖏᓐᓄᑦ 
ᑖᒃᑯᓇᓃᖃᑕᐅᔪᓂ". ᐃᓗᓕᖏᓐᓂ 5.3.3(b)  ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᓐᓂ 
ᐊᔪᖏᓐᓂᖃᖅᑎᑕᐅᓐᖏᒻᒪᑕ ᓄᓇᕗᒻᒥ ᐆᒪᔪᓕᕆᔨᔪᐊᒃᑯᑦ ᑲᑎᒪᔨᖏᑦ (NWMB-ᑯᑦ) 
ᐅᕙᓘᓐᓃᑦ ᒥᓂᔅᑕᐅᔪᖅ ᐱᓕᕆᓂᖏᓐᓂ ᒪᓕᒃᓱᓂᑎᒃ ᐃᓗᓕᖏᓐᓂᒃ 5.3.3-ᒥ 
ᐊᑐᕈᓐᓇᕐᓂᖅ ᐃᓗᓕᖏᓐᓂᒃ 5-ᖓᓃᑦᑐᓄᑦ ᑐᕌᕆᔭᐅᔪᓂᒃ, ᐱᔾᔪᑎᒋᓂᐊᕐᓗᒋᑦ 
ᐃᓱᖃᖅᑎᑦᑎᓂᖅ ᐃᓄᐃᑦ ᐊᖑᓇᓱᒍᓐᓇᖃᑕᕐᓂᐊᖅᑕᕐᓂᐊᖅᑕᖏᓐᓂᒃ. ᑐᓐᖓᕕᒃᑯᑦ 
ᑭᐅᔾᔪᑎᒃᓴᖃᖅᐳᑦ ᐃᒫᒃ, ᑕᒪᓐᓇ ᑕᒻᒪᕐᓂᐅᓇᔭᖅᑐᖅ ᑐᑭᖃᖅᑎᑕᐅᓇᓱᒃᐊᖅᓯᒪᖕᒪᑕ 
ᐊᑑᑕᐅᓂᖏᓂᑦ, ᐃᓗᓕᖏᓃᑦᑐᑦ 5.3.3(b)-ᒥ ᐊᒻᒪᓗ ᐃᓗᓕᖏᑦᑕ 5-ᖓᓄᑦ 
ᑐᕌᒑᓕᐊᖑᓯᒪᔪᑦ, ᐊᒻᒪᓗ ᓱᓇᐅᔪᓃᖅᑎᑦᑎᓂᐊᖅᑐᖅ ᓴᐳᓐᓂᐊᖅᑕᐅᓯᒪᔾᔪᑕᐅᓇᓱᒃᑐᓂᒃ 
ᐊᑑᑎᖃᖅᑎᑕᐅᓯᒪᓂᖏᓐᓂᒃ ᐃᓗᓕᖏᑦ 5.3.3.-ᒫᖏᑦ ᐃᓗᓕᖏᑦ.  
 
ᓯᕗᓪᓕᖅᐹᕐᒥᒃ ᑐᑭᓯᔭᐅᖁᓗᐊᖅᑕᕗᑦ, ᑐᓐᖓᕕᒃᑯᑦ ᑐᑭᖃᖅᑎᑦᑎᖏᒻᒪᑕ ᐃᓗᓕᖏᓐᓂᒃ 
5-ᒥᒃ ᐊᑐᕐᓂᖃᕐᓂᕐᒥᒃ ᐃᓱᖃᖅᑎᑦᑎᖃᑕᕐᓂᐊᕐᓂᖅ ᐊᖑᓇᓱᒍᓐᓇᓂᕐᒥᒃ, ᐱᔾᔪᑕᐅᔪᓂᒃ 
ᒪᒃᑯᓂᖓ ᓲᑉᓗ "ᐃᓖᔭᖅᓱᐃᑦᑕᐃᓕᒪᔭᕆᐊᖃᕐᓂᕐᒧᑦ ᐊᖑᓇᓱᒍᓐᓇᕐᓂᕐᒥᒃ 
ᐃᓱᖃᖅᑎᑦᑎᔾᔪᑕᐅᓂᖅ". ᐃᓗᓕᖏᑦ 5-ᒦᑦᑐᑦ ᐊᑑᑎᖃᑐᐃᓐᓇᕐᒪᑕ 
ᐊᖑᓇᓱᒃᑕᐅᔪᓐᓇᖃᑦᑕᕐᓂᐊᖅᑐᓂᒃ ᐃᓱᖃᖅᑎᑦᑎᖃᑕᕐᓂᐊᕐᓂᖅ, ᑲᑎᒪᔩᑦ ᐊᑕᐅᓯᕐᒥᒃ 
ᐱᔪᓐᓇᐅᑎᖃᖅᓱᑎᒃ ᐋᖀᔪᓐᓇᕐᓂᖅ ᖃᓄᐃᑐᑐᐃᓇᓂᒃ ᐃᓱᒋᔭᐅᓂᐊᖅᑐᓂᒃ ᐊᒻᒪᓗ 
ᐃᓚᖏᓐᓂᒃ ᐱᔪᓐᓇᕐᓂᖃᖅᓱᑎᒃ ᑐᖓᕕᐅᔪᓂᒃ NWMB-ᑯᑦ ᑲᑎᒪᔩᑦ ᒥᓂᔅᑕᐅᔪᕐᓗᓐᓃᑦ 

                         
2 5.7.42 ᐃᓄᒃ ᑎᒃᑯᐊᑕᖓᓗᓐᓃᑦ, ᒪᓕᒃᑕᐅᓪᓗᒃ ᑎᑎᖃᐃᑦ ᐃᓚᖓ ᐊᑖᓃᑦᑐᑦ 5.7.34(a)-ᒥ 

ᐊᑐᕈᓐᓇᖅᑐᑦ ᖃᓄᐃᑐᑐᐃᓇᓂᒃ, ᐱᖁᓯᕆᔪᒪᔭᒥᓂᒃ, ᓴᓇᕐᕈᑎᒥᒡᓗᓐᓃᑦ ᐊᖑᓯᔾᔪᑎᒥᒡᓗᓐᓃᑦ 
ᐊᖑᓇᓱᒍᑎᒋᓂᐊᖅᑕᒥᓂᒃ, ᒪᓕᒃᑕᐅᓗᑎᒃ ᐃᓗᓕᖏᑦ ᑖᒃᑯᓇᓃᑦᑐᑦ 
ᐃᒪᓐᓇᐃᔾᔪᑕᐅᓂᐊᖏᑦᑐᐊᖅᐸᑦ: 
... 
(b) ᓱᕋᐃᓂᖅ ᒪᓕᒐᕐᓂᒃ ᑕᒪᐃᓐᓂᒃ ᐊᑐᖅᑕᐅᓂᖏᓐᓂ ᐃᓖᔭᖃᕆᐊᖃᖏᓐᓂᖅ 

(ᐊᓐᓂᐊᑯᑖᒃᑎᑦᑎᔭᕆᐊᖃᖏᓐᓂᖅ) ᐆᒪᔪᕐᒥᒃ ᑐᖂᑎᓂᖓᓂ, ᐃᓄᖕᓄᑦ 
ᐅᓗᕆᐊᓇᖅᑐᒦᒋᐊᖃᖏᓐᓂᖏᓐᓂ ᐃᓄᐃᑦ,  ᐊᒻᒪᓗ ᖁᑭᐅᑎᓂᒃ ᒪᓕᒐᕐᓂᒃ... 

 
3 ᑐᒡᓕᖅ ᖃᕆᑕᐅᔭᒃᑯᑦ ᑎᑎᖃᕐᑖᕐᕕᒃᑯᑦ ᓇᒃᓯᐅᑎᔭᐅᓂᑯ NWMB-ᑯᑦ ᒪᓕᒐᓕᕆᔨᖓᓂᒃ ᑐᓐᖓᕕᒃᑯᑦ 
ᓄᓇᕗᓪᓗ ᒐᕙᒪᒃᑯᑦ ᒪᓕᒐᓕᕆᔨᖏᓐᓄᑦ, ᐊᒃᑑᐸ 12, 2006.  

ᐃᓱᒪᓕᐅᕈᓐᓇᕐᓂᖅ ᑕᐃᒃᑯᓐᓂᖓ ᐊᖑᔭᐅᔪᓐᓇᖅᑐᓂᒃ ᐃᓱᖃᖅᑎᑕᐅᓂᐊᖅᑐᓂᒃ. ᑕᒪᒃᑯᐊ 
ᐱᔾᔪᑕᐅᓪᓗᑎᒃ, ᐅᑯᐊ ᑕᒡᕙ ᑭᐅᔾᔪᑎᒃᓴᓕᐊᕆᔭᕗᑦ ᐅᖃᐅᓯᖃᕐᓂᐊᖏᑦᑐᑦ "NWMB-ᑯᑦ 
ᓴᖏᓂᖃᕐᕕᒋᔭᖏᓐᓂᒃ ᐃᓖᔭᖅᓱᐃᑦᑕᐃᓕᒪᔭᕆᐊᖃᕐᓂᖅ ᐱᔾᔪᑕᐅᓪᓗᓂ 
ᐊᖑᔭᐅᔪᓐᓇᖅᑐᓂᒃ ᐃᓱᖃᖅᑎᑦᑎᓂᖅ"4, ᐃᖕᒥᒃᑰᖓᓪᓗᑎᒃ ᑕᐃᒫᒃ ᑎᑎᕋᖅᓯᒪᓂᖏᑦ, 
ᑭᐅᔭᐅᓯᒪᓂᐊᖏᑦᑐᑦ.  
 
5.3.3(b) 
 
ᑐᑭᓯᓇᑦᑎᐊᕐᒪᑦ ᑐᑭᖏᑦ ᐅᖃᐅᓰᑦ ᐊᑐᖅᑕᐅᔪᑦ "...ᐊᑐᕐᓂᖃᖁᓪᓗᒋᑦ...ᐊᓯᖏᑦ 
ᑎᑎᕋᖅᑕᐅᓯᒪᔪᑦ ᑖᒃᑯᐊ ᐃᓗᓕᖏᓃᑦᑐᑦ" ᐅᖃᐅᓯᖃᖅᑐᑦ ᐃᓗᓕᖏᓐᓂᒃ 5-ᖓᓃᑦᑐᓂᒃ 
ᑎᑎᖃᓂᒃ ᐊᑐᓕᕈᓐᓇᕋᔭᖏᑦᑐᓂᒃ ᑭᓯᐊᓂ ᓴᖀᔪᖃᕋᔭᖅᐸᑦ ᐃᓱᖃᖅᑎᑦᑎᓂᐊᓕᖅᑐᒥᒃ.  
 
ᑐᑭᓯᓪᓗᒋᑦ ᑕᒻᒪᖅᓯᒪᖏᑦᑐᒥᒃ ᑐᑭᓕᐅᖅᓯᒪᔪᑦ, ᐃᓕᑕᕆᔭᐅᓂᖏᑦ ᑕᒪᕐᒥᒃ 
ᑐᐊᕕᕐᓇᖅᑐᒃᑯᑦ ᑐᖂᑦᑎᓂᕐᒥᒃ ᐅᖃᐅᓯᐅᔪᑦ ᑎᑎᕋᖅᑕᐅᓵᖅᓯᒪᓕᖅᑐᓂ 
ᐊᖑᓇᓱᒍᓐᓇᕐᓂᕐᒧᑦ ᒪᓕᒐᓪᓗᑐᒃᓴᓃᑦᑐᓂ, ᐊᖑᔭᐅᔪᓐᓇᖅᑐᓄᑦ ᐃᓱᖃᕐᓂᕋᖅᑕᐅᓗᑎᒃ, 
NWMB-ᑯᑦ ᐄᐳ 13-ᒥ ᑎᑎᖃᖁᑎᖏᑦ ᑕᒻᒪᖅᓯᒪᓇᑎᒃ ᐃᓕᑕᖅᓯᓯᒪᔪᑦ ᐃᓗᓕᖏᓐᓂᒃ 
5.6.52 ᐊᒻᒪᓗ 5.6.53 ᐆᒃᑐᑎᒋᓪᓗᒋᑦ ᐃᓗᓕᖏᓐᓂᒃ ᑕᐃᒪᐃᑐᓂᒃ. 5 ᑕᒪᓐᓇ 
ᑐᓐᖓᕕᒋᓪᓗᒍ, ᐅᖃᐅᓯᕆᖏᓪᖢᒋᑦ NWMB-ᑯᑦ ᐃᓱᖃᖅᑎᑕᖏᑦ, ᑕᐃᒃᑯᐊ ᐃᓗᓕᖏᑦ 
ᑎᑎᖃᐃᑦ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᓃᑦᑐᑦ ᑐᑭᖃᕈᑕᐅᓯᒪᔪᓂᒃ ᑐᑭᖃᕈᓃᕋᔭᖅᐳᑦ. 
ᑎᑎᕋᖅᑕᐅᓵᖅᓯᒪᔪᑦ ᐊᖑᓇᓱᒃᑐᓕᕆᓂᕐᒧᑦ ᒪᓕᓪᒐᓪᓗᑐᐃᑦ ᑐᐊᕕᕐᓇᖅᑐᒃᑯᑦ ᑐᖂᑎᓂᕐᒥᒃ 
ᐱᔾᔪᑎᖃᖅᑐᑦ, ᑕᐃᒪᐃᓐᓂᖏᓐᓄᑦ, "ᐱᔭᕆᐊᖃᓪᓚᕆᒃᐳᑦ..., ᐊᑐᓕᕈᑕᐅᓪᓗᑎᒡᓗ 
ᑕᐃᒃᑯᓄᖓ" ᐃᓗᓕᖏᓐᓄᑦ 5.6.52 ᐊᒻᒪᓗ  5.6.53. 
 
ᐆᒃᑑᑎᒃᑲᓐᓃᑦ ᑕᐃᒪᐃᑦᑐᓄᑦ ᐊᔾᔨᒋᔭᐅᔪᑦ "ᐊᓯᖏᓐᓂᒃ ᐃᓗᓕᖏᓐᓂ ᑖᒃᑯᐊ 
ᑎᑎᖃᖏᓐᓃᑦᑐᑦ" ᐅᖃᐅᓯᖃᖅᑐᑦ 5.3.3 (b)-ᒥᒃ ᐱᔾᔪᑎᖃᕐᒥᔪᑦ ᐃᓗᓕᖏᓐᓂᒃ 5.6.18-
ᒥᒃ. ᐃᓚᖃᖏᓪᓗᑎᒃ ᐃᓱᖃᖅᑎᑦᑎᓂᖅ ᓴᕿᑕᐅᓯᒪᔪᑦ ᐊᑖᓂ 5.3.3 (b) ᐊᓯᖏᓐᓂ, 
ᐃᓄᐃᑦ ᑕᒪᐃᓐᓂᒃ ᐱᔭᐅᔪᓐᓇᖅᑐᓂᒃ ᐊᖏᓯᔪᓐᓇᖅᑎᑕᐅᓇᔭᖏᑦᑐᑦ ᐊᑕᐅᓯᕐᒥᒃ ᐊᕐᕕᖕᒥᒃ 
(ᒪᓕᒃᑕᐅᓂᖏᓐᓄᑦ ᐊᓯᖏᑦ ᐊᔪᕐᓇᕈᑕᐅᔪᑦ 5.3.3-ᒦᑦᑐᑦ) ᐱᓂᐊᕐᓂᕋᖅᑕᐅᓯᒪᔪᓃᑦᑐᓂᒃ 
ᐃᓗᓕᐊᒍᑦ 5.6.18. NWMB-ᑯᑦ ᐊᕐᕕᒍᓐᓇᕐᓂᖏᑦ ᑲᑎᓪᓗᒋᑦ ᐱᔭᐅᔪᓐᓇᖃᑦᑕᕐᓂᖏᑦ 
ᑕᐃᒪᐃᓐᓄᖓᓄᑦ, ᐱᔾᔪᑕᐅᓚᐅᖅᑐᖅ ᐊᑐᓕᖅᑎᑕᐅᔭᕆᐊᖃᕐᓂᖏᓐᓄᑦ ᐃᓗᓕᖏᑦ 
5.6.18-ᒦᑦᑐᑦ.  

                         
4ᐱᖓᔪᒋᔭᐅᔪᖅ ᖃᕆᑕᐅᔭᒃᑯᑦ ᑎᑎᖃᕐᑖᕐᕕᒃᑯᑦ ᓇᒃᓯᐅᑎᔭᐅᓂᑯ NWMB-ᑯᑦ ᒪᓕᒐᓕᕆᔨᖓᓂᒃ 
ᑐᓐᖓᕕᒃᑯᑦ ᓄᓇᕗᓪᓗ ᒐᕙᒪᒃᑯᑦ ᒪᓕᒐᓕᕆᔨᖏᓐᓄᑦ, ᐊᒃᑑᐸ 12, 2006 
 
5 ᓄᓇᕗᒻᒥ ᐆᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᑎᑎᖃᖁᑎᖏᑦ ᐄᐳ 13-ᒥᒃ ᐅᖃᖅᓯᒪᔪᑦ, ᐱᔾᔪᑎᖃᖅᑐᓂ 
ᐱᒋᐊᖅᑎᑕᐅᔪᒪᔪᓂ ᑐᐊᕕᕐᓇᖅᑐᒥᒃ ᑐᖂᑎᔪᖃᕐᓂᕐᒥᒃ ᐃᓗᓕᖏᓐᓂᒃ 15-ᖓᓃᓐᓇᔭᖅᑐᑦ, 
ᑎᑎᕋᖅᑕᐅᓵᖅᓯᒪᔪᓂ ᐊᖑᓇᓱᖕᓂᕐᒧᑦ ᒪᓕᒐᓪᓗᑐᕐᓂᒃ "ᐱᔾᔪᑕᐅᓯᒪᔪᑦ ᒪᓕᒃᑐᑦ ᐃᓗᓕᖏᓐᓂᒃ ᓄᓇᕗᒻᒥ 
ᓄᓇᑖᕈᑏᑦ ᐊᖏᕈᑎᖏᓐᓂᒃ ᓈᓴᐅᑎᓕᒃ 5.3.3(b). ᑕᑯᓗᒋᑦ ᐃᓗᓕᖏᑦ 5.6.52 and 5.6.53”. 

ᓴᓂᖃᓂᓕ ᑕᒃᑯᐊ ᐆᒃᑑᑕᐅᓯᒪᔪᑦ, ᑐᖓᕕᖃᖏᑦᑐᑦ ᑎᑎᖃᖏᓐᓂᒃ ᐃᓗᐊᓃᑦᑐᑦ 5.3.3 
(b) ᑐᑭᓯᔭᐅᔪᓐᓇᕐᓂᖓᓄᑦ ᐱᔭᐅᔪᓐᓇᖅᑐᓂᒃ ᑎᑭᐅᒪᓂᕋᐃᔪᓂᒃ ᖃᓄᐃᑐᑐᐃᓇᓂᒃ 
ᐃᓱᖃᖅᑎᑦᑎᓂᐅᓂᐊᖅᑐᓂᒃ"ᐱᔭᕆᐊᖃᓗᑐᖏᑦᑐᓂᒃ...ᐊᑐᓕᕈᑕᐅᓂᐊᖅᑐᓂᒃ...ᐊᓯᖏᓐᓄᑦ  
ᐃᓗᓕᖏᓐᓄᑦ",  ᑭᓯᐊᓂ (ᐊᐃᕙᐅᑎᒋᑐᐃᓐᓇᑲᐃᓇᕐᓗᒍ) ᐱᔾᔪᑎᖃᖅᑐᓂᒃ ᐊᑐᕐᓂᖏᑦ 
ᑐᕌᒐᕆᔭᐅᓂᖏᓗ ᐊᓯᖏᓐᓃᑦᑐᓂ ᐃᓚᒋᔭᐅᔪᓂ ᑎᑎᕋᖅᑕᐅᓯᒪᖃᑕᐅᔪᑦ ᐃᓗᓕᖏᓐᓂ. 
ᑐᕌᒐᕆᔭᐅᔪᑦ ᓴᓇᓯᒪᓂᖅ ᐊᑐᖃᑦᑕᕐᓂᐊᖅᑐᓂᒃ ᐱᔪᓐᓇᐅᑎᓂᒃ ᑐᖓᕕᖃᖅᑐᓂᒃ ᐃᓄᐃᑦ 
ᐊᖑᓇᓱᖃᑦᑕᕐᓂᖏᑦ ᖃᓄᐃᑦᑑᖃᑦᑕᕐᒪᖔᑕ, ᐊᒻᒪᓗ ᓴᕿᑦᑎᓂᕐᒧᑦ ᐆᒪᔪᓕᕆᓂᕐᒥᒃ 
ᐊᐅᓚᑦᑎᖃᑦᑕᕈᑕᐅᓂᐊᖅᑐᓂᒃ ᐃᑲᔫᑕᐅᓂᐊᖅᑐᓂᒃ ᐱᔫᒥᓴᐅᑕᐅᓂᐊᖅᑐᓂᒡᓗ 
ᐊᑯᓂᐅᔪᒧᑦ ᐃᓚᒋᔭᐅᔪᓄᑦ ᐃᓄᖕᓄᑦ ᐊᖑᓇᓱᒃᑎᓄᑦ, ᓇᓗᖏᑦᑎᐊᖅᑐᖅ 
ᐃᓱᖃᖅᑎᑦᑎᓇᓱᒍᑕᐅᖏᒻᒪᑕ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ ᓴᕿᑕᐅᓯᒪᔪᓂᒃ 
ᑲᑎᒪᔨᓄᑦ ᒐᕙᒪᐅᔪᓄᓗᓐᓃᑦ, ᐊᑑᑎᖃᓕᕐᓂᐊᕐᓗᓂ. ᓯᑕᒪᑦ ᑖᒃᑯᐊ ᐊᔪᖅᑎᑦᑎᓂᐅᔪᑦ 
NWMB-ᑯᑦ ᑎᑎᕋᖅᓯᒪᔭᖏᑦ ᐱᔾᔪᑕᐅᑦᑎᐊᕈᓐᓇᖏᑦᑐᑦ, ᐱᔾᔪᑕᐅᓪᓗᑎᒃ ᐃᒪᐃᓪᓕᖓᖕᒪᑕ 
ᐃᓗᓕᖏᑦ: "ᐱᔭᕆᐊᖃᓪᓚᕆᒃᐸᑕ ᑭᓯᐊᓂ...ᐊᑐᓕᕈᑕᐅᓂᐊᖅᑐᑦ ᐊᓯᖏᓐᓂᒃ 
ᐃᓗᓕᖏᓐᓂ" ᑐᕌᒑᕆᔭᐅᔪᓄᑦ, ᐱᑕᖃᕋᑎᒡᓗ ᑖᒃᑯᐊ ᐊᔪᖅᑎᑦᑎᓂᐅᔪᑦ ᑕᐃᒫᒃ 
ᒪᓕᒍᓐᓇᕐᓂᖅ ᐱᔾᔪᑕᐅᔪᓐᓇᖅᑐᓂᒃ ᐅᖃᐅᓯᐅᓯᒪᔪᓂᒃ ᐊᑖᓂ 5.3.3(b)-ᒥ.  
 
5.3.3 ᐱᑕᖃᕈᑕᐅᔪᑦ 
 
ᑎᑎᕋᖅᓯᒪᔪᑦ ᓯᕗᓂᐊ ᐃᓗᓕᖓᑕ 5.3.3(b)  ᐊᑖᓂ ᐊᒡᒍᖅᑕᐅᓯᒪᔪᑦ ᓈᓴᐅᑎᖓᓂ 5-
ᒦᑦᑐᒥ, ᐊᔪᖏᑎᑦᑎᓂᖅ ᐃᓚᐃᓇᖏᓐᓂᒃ ᐃᓱᖃᖅᑎᑦᑎᖃᑕᕐᓂᐊᕐᓂᖅ, 
ᐱᔭᕆᐊᖃᓪᓚᕆᒃᑐᓂᒃ, ᐊᑐᓕᕈᑕᐅᓱᖑᔪᑦ ᐃᓚᖏᓐᓄᑦ ᐃᓗᓕᖏᓐᓃᑦᑐᓄᑦ 5-ᒧᑦ 
ᐃᓗᓕᕆᔭᐅᔪᓄᑦ, ᑐᑭᓯᓇᕆᐊᓪᓚᒃᑲᓐᑐᐃᓇᖅᑐᖅ ᐊᔾᔨᒌᖏᓐᓂᖏᑦ ᑕᑯᔭᐅᓇᔭᖅᐸᑕ 
ᐱᑕᖃᕈᑕᐅᓂᖏᑦ (ᑐᕌᒑᕆᔭᐅᔪᓗᓐᓃᑦ) ᐅᖃᐅᓯᐅᓯᒪᔪᑦ ᐃᓗᓕᖏᓐᓂᒃ 5.3.3(a) ᐊᒻᒪᓗ 
(c). 
 
ᑐᓐᖓᕕᐅᓪᓚᕆᒃᑐᖅ ᓴᖏᓂᕆᔭᖓ ᑲᑎᒪᔩᑦ, ᐊᖀᔪᓐᓇᕐᓂᖅ ᐊᒥᓲᓂᖃᕐᓂᐊᖅᑐᓂᒃ 
ᐊᒥᓲᓂᖃᖏᑦᑑᒐᓗᐊᓂᒡᓗ ᓇᓗᓇᐃᖅᑕᐅᓯᒪᔪᓂᒃ ᐊᖑᔭᐅᔪᓐᓇᖅᑐᓄᑦ ᐃᓱᖃᖅᑎᑦᑎᓂᖅ, 
ᐅᖃᐅᓯᐅᑦᑎᐊᖅᑐᖅ ᐃᓗᓕᖏᓐᓂᒃ 5.6.16 ᐊᒻᒪᓗ 5.6.48-ᒥ. ᐃᓗᓕᖏᑦ ᑭᓯᐊᓂ 
5.3.3-ᒦᑦᑐᑦ, ᐋᕿᒃᓯᓯᒪᔪᑦ ᑐᕌᖓᕆᔭᐅᔪᓂᒃ, ᒪᓕᒐᖅᑎᒍᓪᓗ ᐊᔪᖅᑎᑕᐅᓂᕐᒥᒃ ᖃᓄᖅ 
ᑕᐃᒃᑯᐊ ᓴᖏᓂᕆᔭᐅᔪᑦ ᐊᑐᖅᑕᐅᖃᑕᕐᓂᐊᕐᒪᖔᑕ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ 
ᐊᐅᓚᑦᑎᓂᐅᓕᕋᔭᖅᑐᓂᒃ.  ᐊᔪᖅᓇᖅᑎᑕᐅᓂᖏᓐᓄ ᐃᓗᓕᐊᒍᑦ 5.3.3-ᒦᑦᑐᓂ, 
ᐱᔪᓐᓇᕐᓂᖃᖏᑦᑐᑦ ᑐᖓᕕᐅᓇᔭᖅᑐᓂᒃ ᐃᓗᓕᐊᒍᑦ 5-ᒦᑦᑐᑦ, ᐊᑐᓕᖅᑎᑦᑎᓂᖅ 
ᑕᐃᒪᐃᑦᑐᒥᒃ ᓴᓐᖏᓂᐅᔪᒥᒃ, ᐱᑕᖃᕈᑕᐅᓂᖏᓐᓄᑦ (ᓲᕐᓗ ᐆᒃᑑᑎᒋᓗᒍ, ᐅᖃᐅᓰᑦ 
ᐊᑐᖅᑕᐅᓯᒪᔪᑦ ᐃᖃᖅᑐᐃᕕᒡᔪᐊᒃᑯᓐᓄᑦ ᑲᓇᑕᒥ, ᐃᖃᖅᑐᐃᕝᕕᑰᕈᑕᐅᖕᒪᑦ Sparrow 

ᐊᑐᖅᑕᐅᓂᖏᓐᓂ ᐃᓗᓕᖏᑦ 5.3.30, (ᒪᓕᒐᓕᐅᕈᓐᓇᕐᓂᕐᒧᑦ ᐱᑕᖃᕈᑕᐅᔪᑦ)6) ᐊᓯᖏᑦ 
"ᐸᐸᑦᑎᓂᕐᒧᑦ" ᐱᔾᔪᑎᖃᖅᑐᑦ (ᐃᓗᓕᖏᑦ(5.3.3(a)), "ᐃᓄᐃᑦ 
ᖃᓂᒻᒪᒃᑎᑕᐅᑕᐃᓕᒪᔭᕆᐊᖃᕐᓂᖏᑦ" ᐅᕙᓘᓐᓃᑦ "ᐃᓄᐃᑦ 
ᐅᓗᕆᓇᖅᒦᑦᑕᕆᐊᖃᖏᓐᓂᖏᑦ"(5.3.3(c)).7 ᐊᓯᐊᒍᑦ ᐅᖃᐅᓯᒃᑯᑦ ᑐᑭᓕᐅᕐᓗᒍ, 
ᐱᔾᔪᑕᐅᓂᖏᓐᓄᑦ ᐃᓗᓕᖏᑦ 5.3.3  ᐊᑐᕌᖓᖕᒪᑕ "ᑭᓯᐊᓂ" ᑕᐃᒃᑯᓄᖓ 
ᐊᔪᖅᑎᑦᑎᓂᐅᓂᐊᖅᑐᑦ ᒪᓕᒃᑐᓄᑦ ᐱᓗᐊᖅᑕᐃᓕᒪᔭᕆᐊᖃᕐᓂᕐᒥᒃ, 
"ᐋᓐᓂᐊᖅᑎᑦᑎᑕᐃᓕᒪᓂᕐᒧᑦ ᑐᖂᑦᑎᖃᑦᑕᕐᓂᖅ", "ᐋᓐᓂᐊᖅᑎᑦᑎᑕᐃᓕᒪᕐᓂᕐᒧᑦ 
ᑲᑎᖅᓱᐃᓂᖅ/ᓄᐊᑦᑎᖃᑦᑕᕐᓂᖅ"-ᒥᒡᓗ, 'ᒪᓕᒃᑐᓂᒃ ᐱᖁᓯᑐᖃᖏᓐᓂᒃ ᐃᓄᐃᑦ 
ᐊᖑᓇᖃᑕᕐᓂᖏᓐᓂᒃ'ᐅᕙᓘᓐᓃᑦ 'ᐃᑲᔪᕐᓂᖃᖅᑐᓂᒃ ᐊᑯᓂᐅᔪᒧᑦ ᐃᓚᒋᔭᐅᓂᖏᓐᓂ 
ᐃᓄᐃᑦ ᐊᖑᓇᓱᒃᑏᑦ' ᐊᔪᖏᔾᔪᑕᐅᓐᖏᒻᒪᑕ ᐱᖃᕈᑕᐅᓂᖏᓐᓄᑦ ᐃᓱᖃᖅᑎᑦᑎᔪᓐᓇᕐᓂᖅ 
ᐃᓄᐃᑦ ᐊᖑᓇᓱᒍᓐᓇᖃᑕᕐᓂᖏᓐᓂᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓃᑦᑐᓂ.  
ᖃᓄᐃᖏᑦᑐᖅ ᕿᓂᕈᓐᓇᕐᓂᖅ ᐃᓗᐊᓂ 5-ᖓᓂ ᐃᓗᓕᖏᓂᒃ ᐊᓯᖔᖏᓐᓂᒃ 5.3.3, 
ᐊᑐᖅᑕᐅᓇᔭᖅᑐᓂᒃ ᑐᖓᕕᐅᓇᔭᖅᑐᓂᒃ NWMB-ᑯᑦ ᐊᑐᓕᕈᓐᓇᕐᓂᖏᓐᓂᒃ 
ᐃᓱᖃᖅᑎᑦᑎᓂᐊᕐᓕᕐᓂᕐᒧᑦ ᐃᓄᐃᑦ ᐊᖑᓇᓱᒍᓐᓇᖅᑕᖏᓐᓂᒃ. ᑭᓯᐊᓂ, 
ᐊᔪᕐᓇᖏᑐᑑᓂᐊᖅᑐᖅ ᐊᔪᖅᑎᑦᑎᓂᖅ ᐱᔾᔪᑎᖃᖅᑐᓂᒃ ᐋᓂᐊᖅᑎᑦᑎᔭᕆᐊᖃᕐᓂᕐᒥᒃ 
ᑐᖂᑦᑎᓂᕐᒥᒃ ᐱᑕᖃᕐᒪᑕ ᐃᓗᓕᖏᓐᓂᒃ 5ᖓ-ᓃᑐᓂᒃ, ᓇᓇᐅᑎᖃᖅᑐᓂᒃ 5.7.42(b)-
ᒥᑦᑐᓂᒃ. ᑐᓐᖓᕕᒃᑯᑦ ᐊᖏᖅᑐᑦ NWMB-ᑯᑦ ᒪᓕᒐᓕᕆᔭᖓᓐᓂᒃ ᑖᒃᑯᐊ ᐃᓗᓕᖏᑦ 
ᑐᓂᓯᓯᒪᖏᓐᓂᖏᓐᓂᒃ NWMB-ᑯᓐᓂᒃ ᐊᓯᖏᓐᓂᒃ ᑐᖓᕕᒃᓴᒃᑲᓐᓂᐅᔪᓂᒃ ᐊᑐᕈᓐᓇᕐᓂᖅ 
ᓴᖏᓂᕐᒥᓂᒃ ᐃᓱᖃᖅᑎᑦᑎᔪᓐᓇᕐᓂᖅ ᐃᓄᐃᑦ ᐊᖑᓇᓱᒍᓐᓇᖅᑕᖏᓐᓂᒃ. ᑐᓐᖓᕕᒃᑯᑦ 
ᐃᓱᒪᖃᕐᒪᑕ ᐃᒫᒃ, ᑕᐃᒪᐃᑦᑐᑦ ᐊᑐᖅᑕᐅᒐᔪᖏᑦᑐᑦ ᐊᑐᓕᖅᑎᑕᐅᔪᓐᓇᖅᑐᑦ 'ᒪᓕᒐᐃᑦ 
ᑕᒪᕐᒥᒃ ᐊᑐᕐᑕᐅᓂᖏᓐᓂ' ᐅᖃᐅᓯᐅᓯᒪᔪᓂ ᐃᓗᐊᓂ 5.7.42(b) ᐅᒥᐊᖅᑐᖅᑐᖃᖅᑎᓪᓗᒍ 
ᐅᓗᕆᐊᓇᖅᑐᒦᑦᑕᐃᓕᒪᔭᕆᐊᖃᕐᓂᕐᒧᑦ ᒪᓕᒋᐊᓖᑦ, ᑐᕋᖓᖕᒪᑕ ᑕᒪᐃᓐᓂ ᒪᓕᒐᐃᑦ 
ᐊᑐᕆᐊᖃᕐᓂᖏᓐᓂ, ᐃᓄᐃᑦ ᐅᓗᕆᐊᓇᖅᑐᒦᑦᑕᕆᐊᖃᓐᖏᓐᓂᖏᓐᓄᑦ, ᓲᕐᓗ 
ᐆᒃᑑᑎᒋᓗᒍ - ᐊᖑᓇᓱᒃᑕᐅᔪᓐᓇᖅᑐᓂᒃ ᐊᔪᖅᑎᑦᑎᓂᕐᒥᒃ ᑐᑭᖃᖅᑎᑕᐅᓇᓱᒃᓯᒪᖏᒻᒪᑕ 
ᐃᓗᓕᖏᓐᓂ 5.6.16, 5.6.48, ᐊᒻᒪᓗ 5.3.3. ᓯᓚᑖᓃᒻᒪᑕ ᖃᓄᖅᑑᕈᑏᑦ 
ᐃᓗᓕᖃᕈᑕᐅᔪᑦ 5-ᖓᓂ, ᐱᔾᔪᑎᖃᖅᑐᓂᒃ "ᐆᒪᔪᓕᕆᓂᕐᒥᒃ ᐊᐅᓚᑦᑎᓂᕐᒃᒥ", NWMB-
ᑯᑦ ᐊᖅᑯᑎᐅᑎᑕᐅᓂᖏᓐᓂ ᓄᓇᕗᒻᒥ ᓄᓇᑖᕆᔭᐅᔪᑦ ᐃᓗᓕᐊᖓᓂ. ᑕᒪᐃᓐᓂᖓᓄᑦ, 
ᐃᓗᓕᖏᑦ  5.7.42 ᐊᔪᖅᑎᑦᑎᓐᖏᑦᑐᑦ NWMB-ᑯᓐᓂᒃ ᐃᓱᒃᓴᓕᐅᕈᓐᓇᕐᓂᖅ ᐃᓄᐃᑦ 
ᐊᖑᓇᓱᒍᓐᓇᕐᓂᖏᓐᓂᒃ ᐋᓂᐊᖅᑎᑦᑎᓂᕐᒧᑦ ᑐᖂᑎᖃᑕᕐᓂᕐᒧᑦ ᐱᔾᔪᑎᖃᖅᑐᓂᒃ. 
(ᐊᒻᒪᑦᑕᐅᖅ, ᐱᔾᔪᑕᐅᓂᖏᓐᓄᑦ 5.7.42(b), ᑐᕌᖓᖏᑦᑐᑦ ᐊᖑᓇᓱᒃᑕᐅᔪᓐᓇᖅᑐᑦ 

                         
6 ᑯᐃᓐ ᐊᑭᕋᖓ ᓯᐱᐊᕈ [1990] S.C.R 1075 (ᐆᒃᑐᕋᕈᑏᑦ ᐱᔾᔪᑎᓕᐅᕐᓂᕐᒧᑦ ᐱᑕᕋᕆᐊᖃᕐᐸᑦ 
ᒪᓕᒐᖅᑎᒍᑦ ᑐᕌᒐᕆᔭᐅᔪᒥᒃ ᑎᑭᑕᐅᔭᕆᐊᖃᖅᐳᖅ ᐃᒫᒃ ᒪᑭᑕᑎᑕᐅᑦᑎᐊᕐᓗᓂ ᐱᑦᑎᐊᖅᑎᐅᓂᖓᑕ 
ᐃᓕᑕᕆᔭᐅᒪᓂᖓ ᑯᐃᓐ ᐊᒻᒪᓗ ᐋᕿᒪᐅᑦᑎᐊᕆᐊᖃᕐᓂᖏᓐᓂ ᐊᔾᔨᐅᖏᑦᑐᒥᒃ ᐅᓪᓗᒥᐅᓕᖅᑐᖅ 
ᐱᓕᕆᖃᑎᒋᔭᐅᖃᑦᑕᕐᓂᖏᑦ, ᑐᖓᕕᖃᖅᓱᑎᒃ ᑕᐃᔅᓱᒪᓂᓂᑕᕐᓂᒃ ᐱᕙᓪᓕᐊᓂᑰᔪᓂᒃ ᐊᒻᒪᓗ ᐊᑐᐊᒐᕐᓂᒃ, 
ᐊᑯᓐᓂᖏᓐᓂ ᐊᑐᖅᑐᓂ ᑯᐃᓐᒥ ᐊᒻᒪᓗ ᑲᓇᑕᐅᑉ ᓄᓇᖄᖃᖅᓯᒪᔪᖁᑎᖏᓐᓂ ᐃᓄᖏᓐᓂ").   
7 ᐊᔾᔨᒌᖏᓐᓂᖃᕐᒪᑕ ᐃᒫᒃ ᐅᖃᖅᑕᐅᓯᒪᓂᖏᑦ ᐱᖓᓱᐃᓕᖃᖓᔪᑦ ᐱᑕᖃᕈᑕᐅᔪᓂᖏᑦᑕ  
ᐅᖃᐅᓯᐅᓯᒪᓂᖏᓐᓂ 5.3.3(a)-ᒥ ᐊᒻᒪᓗ  5.3.3(c)-ᒥ ᑭᓯᐊᓂ ᑐᓐᖓᕕᒃᑯᑦ ᑕᐅᑐᒃᖏᓐᓂ, ᑕᐃᒃᑭᑯᐊ 
ᐊᔾᔨᒌᖏᑦᑑᓂᐅᖏᑦ ᖁᔭᓈᖅᑕᐅᓯᒪᑲᐃᓐᓇᕈᓐᓇᖅᑐᑦ ᑕᒡᕙᓂ ᖃᐅᔨᓴᖅᑕᐅᔪᓂ.  

ᐃᓱᖃᖅᑎᑕᐅᔪᓐᓴᕐᓂᖏᓐᓄᑦ, ᐃᓗᐊᓂ ᐆᒪᔪᓕᕆᓂᕐᒥᒃ ᐊᐅᓚᑦᑎᓂᕐᒥᒃ, ᑖᒃᑯᐊᑦᑕᐅᖅ 
ᐊᔪᕐᓇᖅᑎᑦᑎᔪᑦ ᒥᓂᔅᑕᒥᒃ ᑕᐃᒪᐃᓕᐅᕈᓐᓇᕐᓂᖅ).  
 
ᓴᓂᐊᓂᐊ ᐊᑐᕐᓂᖏᑦ .3.3(b), ᐱᒻᒪᕆᐅᔪᒥᒃ ᐊᖏᓂᖅᓴᐅᔪᑦ ᐃᓱᒪᓕᐅᕈᑕᐅᔪᓐᓇᖅᑐᑦ 
ᐊᑖᒍᑦ ᒪᓕᒃᑕᐅᒍᑎᒃ ᐃᓗᓕᖏᑦ 5.3.3 (a) ᐊᒻᒪᓗ (c). ᐅᖃᐅᓯᖏᑦ, ᐱᔭᕆᐊᖃᑐᓄᑦ 
ᑭᓯᐊᓂ, "ᐊᑐᓕᖅᑎᑦᑎᔪᑦ...ᐱᑕᖃᕈᑕᐅᔪᓄᑦ (5.3.3(a)) ᐅᕙᓘᓐᓃᑦ ᐱᔭᕆᐊᖃᖅᑐᓄᑦ 
"ᐱᔾᔪᑎᖃᕆᐊᖃᕐᓂᕐᒧᑦ" ᐱᑕᖃᕈᑕᐅᔪᓄᑦ ᐅᕙᓘᓐᓃᑦ ᑐᕌᒐᕆᔭᐅᔪᓄᑦ (5.3.3(c)) 
ᐱᔪᓐᓇᖅᑎᑦᑎᔪᑦ ᑕᐃᒃᑯᓂᖓᐃᓐᓇᑯᓗᒃ ᓂᕈᐊᕐᕕᐅᔪᓐᓇᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ 
ᓇᓗᓇᐃᖅᑕᐅᓯᒪᔪᓂᒃ, ᑎᑭᐅᒪᓪᓗᑎᒃ ᐊᔪᖅᑎᑦᑎᓂᖅ ᐃᓄᐃᑦ ᐊᖑᓇᓱᒍᓐᓇᖅᑕᖏᓐᓂᒃ 
ᐱᔭᕆᐊᖃᓪᓚᕆᒃᐸᑕ ᑭᓯᐊᓂᑕ ᐃᒃᑯᐊ ᑎᑭᐅᒪᔭᐅᖁᓪᓗᒋᑦ ᐱᑕᖃᕈᑕᐅᓯᒪᔪᑦ.ᓱᓕ, 
ᑭᓯᐊᓂ, ᐱᑕᖃᕈᑕᐅᔪᑦ, ᐃᓗᓕᖏᑦ 5.3.3, ᐃᓱᖃᖅᑎᑦᑎᔪᑦ ᐃᓄᐃᑦ 
ᐊᖑᓇᓱᒍᓐᓇᕐᓂᖏᓐᓂᒃ ᐱᖃᑕᐅᑎᑦᑎᖏᑦᑐᑦ ᐋᓐᓂᐊᖅᑎᑦᑎᔭᕆᐊᖃᖏᓂᕐᒧᑦ 
ᐊᖑᓇᓱᒍᓐᓇᕐᓂᕐᒥᒃ, ᐃᓄᐃᑦ ᐱᖅᑯᓯᑐᖃᕇᓐᓇᑕᖏᓐᓂᒃ ᐊᖑᓇᓱᒍᓯᖏᓐᓂᒃ, ᐅᕙᓘᓐᓃᑦ 
ᐊᑯᓂᐅᔪᒧᑦ ᐃᑲᔪᕐᓂᕐᒥᒃ ᐃᓄᖕᓂᒃ ᐊᖑᓇᓱᒃᑎᓂᒃ. ᑕᒪᒃᑯᐊ ᐱᑕᖃᕈᑕᐅᓂᖏᑦ 
ᓇᓗᓇᖏᑦᑎᐊᖅᑐᖅ ᐃᓱᒪᒃᓴᖅᓯᐅᕈᑕᐅᓚᐅᖏᑦᑐᑦ ᐃᓚᒋᔭᐅᓚᐅᖅᑐᑦ ᓄᓇᕗᒻᒥ 
ᓄᓇᑖᕈᑎᓄᑦ ᐊᖏᕈᑎᓄᑦ, ᓈᒪᒃᑐᒥᒃ "ᐱᔾᔪᑎᖃᕆᐊᖃᕐᓂᖏᓐᓂᒃ ᐊᒻᒪᓗ 
ᐱᒻᒪᕆᐅᓂᐊᕐᓂᖏᓐᓂ”8 ᒪᑭᑕᔪᓐᓇᕐᓂᐊᕈᑎᒃ ᐱᑕᖃᕈᑕᐅᓂᖏᓐᓄᑦ ᐱᔾᔪᑕᐅᔪᓂᒃ 
ᐃᓄᐃᑦ ᐊᖑᓇᓱᒍᓐᓇᖃᑕᖅᑕᖏᓐᓂᒃ ᐃᓱᖃᖅᑎᑦᑎᖃᑕᕐᓂᐊᕐᓂᕐᒧᑦ, 
ᐱᓐᖑᖅᑎᑕᐅᓂᐊᕈᑎᒃ. ᒪᕐᕉᒃ ᑐᕌᒐᕆᔭᐅᔫᒃ NWMB-ᑯᑦ ᐅᖃᐅᓯᕆᔭᖏᑦ ᑎᑎᖃᖏᓐᓂ, 

                         
8 ᑭᖑᓂᐊᓂ ᐃᖃᖅᑐᐃᕕᕐᔪᐊᒃᑯᑦ ᑲᓇᑕᒥ ᐃᓱᒪᓕᐅᖅᒪᑕ ᑲᓇᑕᒥ ᒪᓕᒐᕐᔪᐊᒃᑯᑦ ᓴᐳᔭᐅᓯᒪᓂᖏᑦ 
ᓄᓇᖃᖄᖅᓯᒪᔪᑦ ᐱᔪᓐᓇᐅᑎᖏᑦ ᐃᑲᖅᑐᐃᕕᒃᑰᕈᑕᐅᖕᒪᑕ Sparrow (ᓯᐱᐊᕈ), ᐊᐃᕙᖃᑎᒌᒃᑐᑦ 
ᐊᔩᖃᑎᒌᒃᑐᑦ ᓄᓇᕗᒻᒥ ᓄᓇᑖᕈᑎᓂ ᑐᑭᓯᒋᐊᑦᑎᐊᒃᑲᓐᓂᓕᓚᐅᖅᑐᑦ ᐆᒪᔪᓕᕆᓂᕐᒧᑦ ᐃᓗᓕᖏᑦ 
ᓴᓇᔭᐅᓯᒪᔪᑦ ᐊᒻᒪᓗ ᐋᕿᒋᐊᖅᑕᐅᓯᒪᓕᖅᓱᑎᒃ ᒫᓐᓇᐅᓕᖅᑐᖅ ᐃᓗᓕᖏᑦ 5.3.3-ᒦᑦᑐᑦ ᒪᓕᒋᐊᖃᓕᖅᓱᑎᒃ 
ᐃᓱᒪᓕᐅᖅᑕᐅᓯᒪᓚᐅᖅᑐᓂᒃ ᐃᖃᖅᑐᐃᕕᖕᓄᑦ. (NWMB-ᑯᑦ ᐱᔪᒪᒍᑎᒃ ᑕᐃᒃᑯᓂᖓ ᑐᓐᖓᕕᒃᑯᑦ ᒪᓕᒐᖅᑎᒍᑦ 
ᑎᑎᖃᖁᑎᖏᓐᓂᒃ, ᑐᓐᖓᕕᒃᑯᑦ ᐊᑐᐃᓐᓇᐅᑎᑦᑎᔪᓐᓇᖅᑐᑦ). ᓯᐱᐊᕈ ᐃᖃᖅᑐᐃᕕᒃᑰᕈᑕᐅᓂᖓ 
ᒪᓕᒐᖅᑎᑕᐅᓚᐅᖅᑐᖅ "ᐱᔾᔪᑎᖃᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ ᐱᒻᒪᕆᐅᓂᖏᓐᓂᒃ" ᐅᖃᐅᓯᐅᓚᐅᖅᑐ 
ᐊᑖᓃᑦᑐᑦ ᑎᑎᖃᖏᑦ.  
 

"ᐱᔾᔪᑕᐅᔪᑦ ᑐᑭᓕᐅᖅᑕᐅᓯᒪᔪᑦ ᐃᒫᒃ. ᓯᕗᓪᓕᕐᒥ, ᑐᑭᖃᑦᑎᐊᖅᑐᒥᒃ ᒪᓕᒐᖅᑎᒍᑦ ᑐᕌᒐᖃᖅᐸ? 
theᑕᒡᕙᓂ ᐃᖃᖅᑐᐃᕖᒃ ᑐᑭᓯᓂᐊᕆᖃᖅᑐᖅ ᑐᕌᒑᕆᔭᐅᔪᑦ ᑲᓇᑕᐅᑉ ᒪᓕᒐᓕᐅᕐᕕᖓ, 
ᓴᖏᓂᖃᖅᑎᑦᑎᖓᓂ ᐃᖃᓇᐃᔭᕐᕕᖁᑎᖓᓂᒃ ᒪᓕᒐᓪᓗᑐᖅᓂᒃ ᐊᑐᖅᑕᐃᒃᑲᐃᔪᓐᓇᕐᒪᖔᑕ  
ᒪᓕᒐᕐᓂᒃ ᐃᖃᓗᓕᕆᓂᕐᒥᒃ ᐱᔾᔪᑎᖃᑦᑎᐊᕐᒪᖔᑕ ᖃᐅᔨᔭᐅᑦᑎᐊᕆᐊᓖᑦ. ᑐᕌᒐᖃᕐᒪᑦ 
ᐃᖃᓇᐃᔭᕐᕕᖓᓐᓂ ᐋᖀᓯᒪᓂᖅ ᐃᓗᓕᓪᓗᑐᖏᓐᓂᒃ ᒪᓕᒐᐃᑦ, ᑐᑭᓯᓂᐊᖅᑕᐅᑦᑎᐊᕆᐊᖃᕐᒥᔪᖅ. 
ᑐᕌᒐᖃᕋᔭᖅᐸᑕ ᐸᐸᑦᑎᔪᒪᓂᖅ ᐃᓗᓕᖏᑦ 35(1)-ᒥᑐᓂᒃ ᐱᔪᓐᓇᐅᑎᓂᒃ ᐸᐸᕼᐅᓂᖏᓐᓄᑦ 
ᐊᐅᓚᑕᐅᓂᖏᓄᓪᓗ ᐆᒪᔪᐃᑦ/ᓄᓇᑐᖃᐃᓗᓐᓃᑦ, ᓲᕐᓗ ᐆᒃᑑᑎᒋᓗᒍ, ᐱᔾᔪᑕᐅᑦᑎᐊᕋᔭᖅᑐᖅ. ᐊᒻᒪᓗ 
ᐱᔾᔪᑎᖃᑦᑎᐊᕋᔭᕐᒥᔪᑦ ᑐᕌᒐᖃᖅᐸᑕ ᐊᔪᖅᑎᑦᑎᓂᖅ ᐱᔪᓐᓇᐅᑎᓂᒃ 35(1)-ᒥᒃᑐᓂᒃ 
ᓱᕈᕈᑕᐅᓂᐊᖅᐸᑕ ᐃᓄᖁᑎᒋᔭᐅᔪᓄᑦ ᐅᕙᓘᓐᓃᑦ ᓄᓇᖃᖄᓘᖅᓯᒪᔪᓄᑦ ᐃᖕᒥᓄᑦ, ᐅᕙᓘᓐᓃᑦ 
ᐊᓯᖏᓐᓂᒃ ᑐᕌᒐᕆᔭᐅᔪᓂᒃ ᐱᔾᔪᑕᐅᑦᑎᐊᖅᐸᑦ ᐊᒻᒪᓗ ᐱᒻᒪᕆᐅᓂᐊᖅᐸᑦ (ᑕᒪᓐᓇ ᑎᑎᖃᖓ 
ᐊᔾᔨᒋᔭᐅᖏᑦᑐᒥᒃ ᑎᑎᕋᖅᓯᒪᔪᖅ ᖃᐅᔨᒪᔭᐅᖁᓗᐊᖅᓱᒍ).  

ᐱᓗᐊᖅᑐᒥᒃ, ᐊᑑᑎᖃᖅᑐᑦ ᐊᖓᔪᖄᕐᔪᐊᖑᓗᐊᖅᑑᔭᕐᓂᖏᓐᓂᒃ ᖃᓄᖅ 
ᐊᑑᑎᖃᕐᓂᖏᓐᓄᑦ ᕗᓇᕗᒻᒥ ᓄᓇᑖᕈᑏᑦ ᐊᖏᕈᙱᖏᑦ,9 ᐊᑐᕐᓂᖃᖅᑕᐅᓇᔭᖅᐸᑕ 
NWMB-ᑯᑦ ᐊᑐᕐᓂᖃᕈᓐᓇᕐᓂᕋᕋᓱᐊᖅᑕᖏᓐᓂᒃ.  
 
ᐃᓗᓕᖏᑦ 5-ᖓᓃᑦᑐᑦ ᑐᕌᒑᕆᔭᖏᑦ 
 
ᐃᓗᓕᖏᑦᑕ 5-ᖓᓃᑦᑐᑦ ᑐᕌᒐᕆᔭᖏᑦ ᑐᑭᓯᓴᑦᑎᐊᖅᑐᒥᒃ ᑐᑭᖃᖅᑎᑕᐅᖕᒪᑕ 
ᐃᑲᔪᕈᑕᐅᓇᓱᐊᖅᓱᑎᒃ ᓂᕈᑐᔪᓂᒃ ᑐᕌᒑᕆᔭᐅᔪᓂᒃ ᐋᕿᐅᒪᔭᐅᓂᖏᓐᓄᑦ ᐱᔪᓐᓇᐅᑎᑦ 
ᐊᒻᒪᓗ ᐋᕿᐅᒪᔭᐅᓂᖏᓐᓄᑦ ᐊᐅᓚᑦᑎᓂᐅᓂᐊᖅᑐᑦ ᓴᕿᑕᐅᓯᒪᔪᑦ ᐊᑖᒍᑦ ᐃᓗᓕᖏᑦ 5. 
ᐃᓕᑕᖅᓯᓯᒪᒐᓗᐊᖅᓱᑎᒃ ᓯᕗᓪᓕᐅᖅᑎᑕᐅᖃᑦᑕᕆᐊᖃᕐᓂᖏᓐᓂᒃ 
ᐊᒥᐊᒃᑯᖃᐃᓐᓇᕆᐊᖃᕐᓂᖅ (ᐸᐸᑦᑎᓂᒃ) ᖁᓪᓕᐅᓂᖅᓴᐅᓗᑎᒃ ᐃᓄᐃᑦ 
ᐊᖑᓇᓱᒍᓐᓇᖃᑕᕐᓂᕐᒧᑦ ᐃᓚᐅᔭᕆᐊᖃᕐᓂᖏᓐᓂᒃ, ᐱᑕᖃᑐᖃᓐᖏᑦᑐᖅ ᑖᒃᑯᓇᓂ 
ᑐᕌᒐᕆᔭᐅᔪᓂ ᐅᖃᕈᑕᐅᓇᓱᐊᖅᓯᒪᔪᓂ, ᐃᒫᒃ, ᐃᖕᒥᒃᑯᐃᓐᓇᖅ, ᑐᕌᖓᔾᔪᑕᐅᖕᒪᑕ 
ᐃᑲᔪᕋᓱᐊᕈᑕᐅᓂᖅ ᐱᔾᔪᑕᐅᓕᕐᓂᐊᖅᑐᓂᒃ ᐊᔪᖅᑎᑦᑎᓂᕐᒥᒃ ᐃᓄᐃᑦ 
ᐊᖑᓇᓱᒍᓐᓇᖃᑦᑕᕐᓂᐊᖅᑕᖏᓐᓂᒃ. ᑕᐅᑐᒃᓱᒋᑦ ᓄᓇᕗᒻᒥ ᓄᓇᑖᕈᑏᖏᑦ ᐊᖏᕈᑎᖏᓐᓂ 
ᑐᕌᒑᕆᔭᐅᔪᑦ ᐃᓕᑕᖅᓯᓯᒪᓂᖅ ᐃᓄᐃᑦ ᐱᔪᓐᓇᕐᓂᖏᓐᓂᒃ,10 ᐃᓗᓕᖏᑦ 5, 
ᑕᒪᐃᓐᓂᑦᑎᐊᖅ ᐊᑐᕐᓂᖃᓕᖅᑎᑕᐅᓂᖏᑦ ᖁᔾᔭᖅᑎᑦᑎᓇᔭᖅᑐᑦ ᑕᐃᒃᑯᓂᖓ, 
ᐱᓗᐊᖅᑐᒥᒃ ᑐᕌᒐᕆᔭᐅᔪᓂᒃ ᑐᑭᓯᓂᐊᕐᕕᖃᖃᑦᑕᕆᐊᖃᕐᓂᖅ ᐊᖑᓇᓱᒃᑕᐅᔪᓐᓇᖅᑐᓂᒃ 
ᐱᔾᔪᑎᖃᖅᑐᓂᒃ ᐃᓄᖕᓂᒃ, ᐊᒻᒪᓗ ᐱᔭᕆᐊᖃᖏᑦᑕᒥᓂᒃ ᐸᒡᕕᓴᐃᖃᑦᑕᕆᐊᖃᖏᓐᓂᖏᖅ 
ᑕᐃᒃᑯᓂᖓ ᐱᔪᓐᓇᐅᑎᒋᔭᐅᔪᓂᒃ.11   
 
ᑕᐃᒫᕌᓗᒃ ᑐᑭᓕᐅᖅᑕᐅᒍᑎᒃ ᐃᓗᓕᖏᑦ 5.1.3, ᐱᒻᒪᕆᐅᓗᖕᒥᒃ ᓴᓐᖐᓕᖅᑎᑕᐅᓂᐊᖅᑐᑦ 
ᐊᑐᕈᓐᓇᕐᓂᖏᑦ ᐃᓗᓕᖏᑦ 5.3.3, ᑐᑭᓯᓇᑦᑎᐊᖅᑎᓪᓗᒍ ᐊᑑᑕᐅᓂᖏᑦ 
ᓴᐳᓐᓂᐊᕈᑕᐅᓪᓗᑎᒃ ᐃᓄᐃᑦ ᐊᖑᓇᓱᒍᓐᓇᖃᑕᕐᓂᖏᓐᓂᒃ ᐃᓗᓕᐊᒍᑦ ᐊᖏᕈᑏᑦ.  

                         
9 ᐃᓗᓕᖏᓐᓂ 5.7.1-5.7.14, ᐃᓗᓕᖓ 5 ᑎᑎᕋᖅᓯᒪᔪᖃᖅᑐᖅ ᐊᖑᓇᓱᒃᑏᑦ ᒥᑭᒋᐊᓂᐊᖅᑏᓪᓗ 
ᑲᑐᔾᔨᖃᑎᒌᖏᑦ/ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓴᖏᓂᖃᖅᑐᑦ ᑕᐃᒫᒃ ᐃᓄᐃᑦ 
ᐊᖑᓇᓱᒃᑏᑦ ᐊᐅᓚᑦᑎᔨᐅᔪᓐᓇᕐᓂᐊᕐᒪᑕ ᓇᖕᒥᓂᖅ ᐱᖁᓯᕆᓂᐊᖅᑕᒥᓂᒃ ᐃᓚᐅᑦᑎᐊᖃᑕᕐᓗᑎᒃ, 
ᐊᖏᖃᑎᒌᖕᓂᒃᑯᑦ, ᒪᓕᒐᖅᑎᑕᐅᖏᓗᑎᒃ ᐱᔾᔪᑎᖃᕆᐊᖃᖃᑦᑕᕐᓂᕐᒥᒃ.  
10 ᓯᕗᓪᓕᖅᐹᑦ ᐅᖃᐅᓯᒃᐃᓴᑦ, ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓂ, ᐅᖃᖅᓯᒪᔪᑦ: "ᐊᒻᒪᓗ ᐃᒪᐃ,ᑦ 
ᐃᓚᒌᒃᑐᑦ ᐊᔩᖃᑎᒌᒃᓯᒪᖕᒪᑕ ᑖᒃᑯᓂᖓ ᓄᓇᑖᕈᑎᓄᑦ ᐊᖏᕈᑎᓂᒃ, ᑐᖓᕕᖏᓪᓗᒋᑦ ᐊᒻᒪᓗ 
ᓴᕿᐅᒪᓪᓗᑎᒃ ᐅᑯᐊ ᑐᕌᒑᕆᔭᐅᔪᑦ: ....ᐃᓄᐃᑦ ᐆᒪᔪᕐᓂᒃ ᐊᖑᓇᓱᒍᓐᓇᕐᓂᕐᒥᒃ ᐱᔪᓐᓇᐅᑎᖃᕐᓂᐊᕐᒪᑕ " 
11 5.1.3 ᐅᑯᐊ ᐃᓗᓕᖏᑦ ᐱᓇᓱᐊᖅᐳᑦ ᑎᑭᐅᒪᔪᒪᓂᖅ ᐅᑯᓂᖓ ᑐᕌᒐᕆᔭᐅᔪᓂᒃ: (a) ᐋᖀᓯᒪᓂᖅ 
ᐊᑐᕐᓂᐊᖅᑐᓂᒃ ᐊᖑᓇᓱᒍᓐᓇᖃᑕᕐᓂᕐᒧᑦ ᐱᔪᓐᓇᐅᑎᓂᒃ...(ii) ᐱᑕᖃᑦᑎᐊᑐᐊᖅᐸᑕ, 
ᐊᒥᐊᒃᑯᖃᐃᓇᕆᐊᖃᕐᑐᑦ ᐃᓱᒪᒋᓪᓗᒋᑦ ᐅᒃᐱᕆᔭᐅᔪᑦ ᐆᒪᔪᐃᑦ ᐱᓪᓗᒋᑦ, ᐃᓱᒪᒋᓪᓗᒋᓪᓗ 
ᖃᓄᐃᓕᖓᓪᓚᕆᖕᓂᖏᑦ ᐊᒻᒪᓗ ᐊᒥᕈᖅᐸᓪᓕᐊᓂᐊᖅᑐᒃᓴᐅᓂᖏᑦ ᐃᓄᐃᑦ, ᐊᑐᖃᑕᕐᓂᐊᖅᑐᑦ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐊᖑᓇᓱᒍᓐᓇᕐᓂᖅ ᐆᒪᔪᓂᒃ ᐃᓅᔾᔪᑎᒃᓴᖏᓐᓄᑦ, ᐋᕿᒋᐊᖃᑕᕐᓗᒋᑦ 
ᖃᓄᐃᓕᕙᓪᓕᐊᓂᖏᑦ ᒪᓕᒃᑕᐅᓗᑎᒃ...ᐊᒻᒪᓗ (v) ᐱᔭᕆᐊᖃᖏᑦᑐᒥᒃ ᐸᒡᕕᓴᒃᑕᐅᔪᓐᓇᕋᑎᒃ 
ᐱᔪᓐᓇᐅᑎᖏᓐᓂᒃ ᐊᑐᕐᓂᖏᓐᓂ, ᓯᕗᓪᓕᐅᑎᑕᐅᓂᖏᓐᓂᒃ, ᐊᒻᒪᓗ ᐱᕕᒃᓴᖃᕈᓐᓇᖃᑦᑕᕐᓂᖏᓐᓂᒃ 
ᐊᖑᓇᓱᒍᓐᓇᕐᓂᖅ.  

ᐱᓗᐊᖅᑐᒥᒃ, ᑐᓐᖓᕕᒃᑯᑦ ᐅᖃᕈᒪᕗᑦ, ᑐᓐᖓᕕᖃᖏᒻᒪᑕ (ᐱᔾᔪᑎᒃᓴᖃᖏᒪᑕ) 
ᐃᓗᓕᖏᓐᓂ ᑐᕌᒑᕆᔭᐅᔪᓂ 5.1.3(a) (i) ᐅᕙᓘᓐᓃᑦ 5.1.3(b) (iii) ᑐᑭᓯᓇᖅᑐᒥᒃ 
"ᐋᓐᓂᐊᖅᑎᑦᑎᑕᐃᓕᒪᓂᕐᒧᑦ ᑲᑎᖅᓱᐃᔪᓐᓇᕐᓂᖅ/ᓄᐊᑦᑎᔪᓐᓇᕐᓂᖅ" ᐃᓱᒪᓘᑕᐅᔪᑦ 
ᐃᓗᓕᖏᓐᓂ 5-ᖓᓂ ᑐᕌᒑᕆᔭᐅᔪᓂ ᐱᔾᔪᑎᖃᖅᑐᓂᒃ ᐱᖅᑯᓯᑐᖃᕆᔭᖏᓐᓂ ᐃᓄᐃᑦ 
ᐊᖑᓇᓱᖃᑕᕐᓂᖏᓐᓂ ᐅᕙᓘᓐᓃᑦ ᐃᓄᐃᑦ ᐊᖑᓇᓱᒃᑏᑦ ᐊᑯᓂᐅᔪᒧᑦ 
ᐃᓅᓯᓕᐅᕈᑎᒃᓴᖏᓐᓄᑦ, ᐃᓅᓯᖏᓐᓄᑦ ᐊᒻᒪᓗ ᐃᓕᖅᑯᓯᕐᒥᒍᑦ 
ᐃᓚᒋᔭᐅᖃᑦᑕᕆᐊᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ. ᑐᓐᖓᕕᒃᑯᑦ ᐅᖃᐅᓯᒃᓴᖃᖅᐳᑦ, 
ᖃᓄᐃᑐᑐᐃᓇᐃᑦ ᑕᒪᒃᑯᓄᖓ ᐊᑕᔪᑦ ᑕᑯᒃᓴᐅᖏᑦᑐᑦ.  
 
ᐊᓯᖏᑦ ᓱᓕ ᐅᖃᐅᓯᒃᓴᕗᑦ 
 
 (ᐊᐃᕙᐅᑎᒋᔪᒪᓪᓗᒍ)  ᓱᓐᓇᖏᑦᑐᑦ ᑐᖂᑦᑎᔾᔪᑎᑦ ᐊᑐᖅᑕᐅᑕᐃᓕᒪᓇᔭᖅᐸᑕ 
ᐱᔾᔪᑕᐅᑐᐃᓐᓇᒧᑦ ᐃᓄᐃᑦ ᐃᓕᖁᖅᑐᖃᖏᑦ ᐱᖁᓯᖏᑦ ᒪᓕᒋᐊᖃᕐᓂᖏᓐᓄᑦ, 
ᑐᖓᕕᐅᓗᑎᒃ ᐃᓗᓕᖏᑦ 5.3.3(b) ᐊᒻᒪᓗ 5.1.3(a) (i), ᑕᐃᒪᓕ ᐃᓄᐃᑦ 
ᒧᐊᖑᓇᓱᖕᓂᖏᓐᓂ ᐱᖅᑯᓯᕆᔭᖏᑦ ᒪᓕᒋᐊᕋᔭᖅᐳᑦ ᐃᓕᖁᓯᑐᖃᕐᒥᒃ 
ᐃᓕᖁᓯᑐᖃᐅᓂᕋᖅᑕᐅᔪᓂᒃ NWMB-ᑯᓐᓄᑦ ᒥᓂᔅᑕᒧᓗᓐᓃᑦ, ᑖᒃᑯᐊ ᐱᔾᔪᑕᐅᓪᓗᑎᒃ. 
ᑐᓐᖓᕕᒃᑯᑦ ᐅᖃᕈᒪᔪᑦ ᐱᔾᔪᑎᖃᒃᓴᖃᖏᓐᓂᖏᓐᓂᒃ ᐃᓗᓕᖏᓐᓂ 5-ᒥ ᐅᕙᓘᓐᓃᑦ 
ᐃᖃᖅᑐᐃᒃᕖᑰᖅᑎᑕᐅᔪᕕᓂᕐᓂᒃ ᐃᓱᒪᓕᐅᖅᓯᒪᔪᓂᒃ ᑲᓇᑕᐅᑉ ᒪᓕᒐᓕᒫᖏᓐᓂ 
ᑐᖓᕕᐅᔪᓂ ᓴᐳᔾᔭᐅᓯᒪᔪᓂᒃ ᓄᓇᖃᖄᖅᓯᒪᔪᑦ ᐊᒻᒪᓗ ᐃᕿᓖᑦ ᐱᔪᓐᓇᐅᑎᖏᓐᓂᒃ12 
ᓂᕈᑐᔪᒻᒪᕆᐅᓗᖕᒥᒃ ᖁᔭᓈᖅᓯᔪᓐᓇᕐᓂᖅ ᓴᐳᓐᓂᐊᖅᑕᐅᓯᒪᓂᖏᓐᓂᒃ ᑐᓂᔭᐅᓯᒪᓂᒃᑐᓂᒃ 
ᐃᓗᓕᐊᒍᑦ 5.3.3. ᑕᐃᒫᒃ ᐃᓱᒪᓕᐅᖅᑐᖃᕋᔭᖅᐸᑦ ᓱᕋᐃᓂᐅᓂᐊᖅᑐᖅ ᐊᔾᔨᖏᓐᓂᒃ 
ᑎᓕᔭᐅᓯᒪᔪᓂᒃ ᐃᓗᐊᓂ 5.1.3(a) (i) ᐅᖃᖅᓯᒪᔪᓂ ᒫᓐᓇᐅᓕᖅᑐᖅ 
ᐱᖁᓯᕆᔭᐅᓕᖅᑐᓂᒃ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂ.  
 
ᐊᖏᒡᓕᒋᐊᖅᑕᐅᒃᐸᑕ NWMB-ᑯᑦ ᓴᖏᓂᖃᕐᕕᒋᔭᖏᑦ, ᑐᓐᖓᕕᒃᑯᑦ ᐃᓱᒪᒋᔭᖏᓐᓂ 
ᐅᖃᐅᓯᒃᓴᖏᑦ, ᐱᔾᔪᑕᐅᑦᑎᐊᕋᔭᖏᑦᑐᑦ NWMB-ᑯᑦ ᓂᕈᐊᕈᓐᓇᕐᓂᖅ ᑐᑭᖏᓐᓂᒃ 
ᓄᓇᕗᒻᒥ ᓄᓇᑖᕈᑏᑦ ᐊᖏᕈᙱᖏᓐᓃᑦᑐᓂᒃ ᐃᓗᓕᖏᓐᓂᒃ, ᐊᓯᖏᓐᓂᒃ 
ᑐᑭᓕᐅᕐᓗᓂᒋᑦ. ᑕᐃᒪᐃᓐᓂᖏᓐᓄᑦ, ᐅᖃᐅᓯᒃᓴᑲᖅᐳᒍᑦ ᑐᓐᖓᕕᒃᑰᓪᓗᑕ, ᐃᓱᒪᖃᕐᓂᖅ 
ᐱᔾᔪᑎᖃᒃᓴᖃᕐᓂᕋᐃᓂᖅ, ᐊᖏᖅᑕᐅᒃᐸᑦ ᐊᖏᒡᓕᒋᐊᕈᑕᐅᓂᐊᖅᑐᖅ ᑲᑎᒪᔩᑦ 

                         
12 ᐄᔅᑦᒪᓐ ᑲᑎᒪᔨᖏᑦ ᐊᒻᒪᓗ ᑲᓇᑕ [1999]-ᒥ 1 F.C. 501, ᑲᓇᑕᐅᑉ ᐃᖃᖅᑐᐃᕕᖓ ᓴᓐᖑᓐᓂᐊᕕᐅᓲᖅ 
ᒪᓕᒐᓕᐅᓚᐅᖅᑐᖅ ᐅᓪᓗᒥᐅᔪᖅ ᐊᖏᖃᑎᒌᒎᑎᓕᐊᖑᔪᑦ ᓄᓇᑖᖅᑎᑕᐅᓂᕐᒧᑦ ᑐᑭᓕᐅᖅᑕᐅᔪᑦ 
ᑕᐅᑐᒃᑕᐅᓪᓗᑎᒃ ᒪᓕᒐᖅᑎᒍᑦ ᑐᑭᖏᑦ: "ᑕᐃᒪᐃᓐᓂᖓᓄᑦ, ᑐᑭᖏᑦ ᐊᖏᕈᑏᑦ ᐊᖏᖅᑕᐅᓚᐅᖅᑐᑦ 
ᐃᓚᒋᓪᓗᒋᑦ ᓄᓇᖄᖃᖅᓯᒪᔪᑦ ᑕᐃᒡᓱᒪᓂᐅᓚᐅᖅᑐᖅ ᓲᕐᓗ 1975-ᖏᓐᓂ ᐱᐅᔫᓚᐅᕋᓗᐊᖅᓱᑎᒃ, 
ᐅᓪᓗᒥᐅᓕᖅᑐᒥᒃ ᐃᒃᐱᒍᓱᒋᐊᖃᕆᕗᑦ, ᑐᑭᓕᐅᑦᑎᐊᕆᐊᖃᖅᓱᑎᒃ ᐱᔾᔪᑕᐅᓇᓱᐊᖅᓯᒪᔪᓂᒃ ᐊᒻᒪᓗ 
ᐃᓚᐅᔪᓂᒃ ᐃᓱᒪᒋᔭᐅᓗᑎᒃ ᑕᒪᕐᒥᒃ ᐊᑎᓕᐅᖃᑕᐅᓚᐅᖅᓯᒪᔪᑦ, ᐃᓱᒪᒋᔭᐅᓗᑎᒡᓗ ᑕᐃᒡᓱᒪᓂᓂᑕᐃᑦ 
ᖃᓄᐃᓕᖓᓚᐅᕐᒪᖔᑕ ᒪᓕᒐᐃᓪᓗ ᖃᓄᐃᓕᖓᖕᒪᖔᑕ ᑕᐃᔅᓱᒪ ᓴᕿᑦᑎᓕᖅᑎᓗᒋᑦ ᐱᑕᖃᓚᐅᖅᓯᒪᔪᑦ." 

ᓴᖏᓂᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ ᐋᓐᓂᐊᖅᑎᑦᑎᑕᐃᓕᒪᓂᕐᒧᑦ ᐊᖑᓇᓱᖃᑕᕐᓂᕐᒥᒃ 
ᐃᔾᔪᑎᖃᖅᑐᓂᒃ, ᐃᓱᒪᒋᔭᐅᖃᑕᐅᔭᕆᐊᖃᖏᓪᓚᖅ ᑲᑎᒪᔩᑦ ᑲᒪᒋᔭᖏᓐᓂ.  
 
ᑐᓐᖓᕕᒃᑯᑦ ᐅᖃᐅᓯᒃᓴᖏᓐᓂ, ᓴᕿᑦᑎᓯᒪᔪᖃᖏᑦᑐᖅ ᑲᑎᒪᓂᐅᔪᒥ 12-ᖑᓂᕋᖅᑕᐅᔪᒥ, 
ᐃᑲᔫᑕᐅᑦᑎᐊᕋᔭᖅᑐᓂᒃ ᑕᒪᒃᑯᓂᖓ ᐱᔾᔪᑎᒃᓴᓕᐊᕆᓯᒪᔭᖏᓐᓂᒃ, 
ᑭᐅᔭᐅᓯᒪᑦᑎᐊᕐᓂᖏᓐᓄᑦ ᐊᓯᖏᓐᓂᒃ ᑐᑭᓕᐅᖅᑕᐅᓪᓗᑎᒃ,  ᑕᒡᕘᓇ 
ᑭᐅᔾᔪᑎᒃᓴᓕᐊᖑᓯᒪᔪᒃᑯᑦ.  
 
 
 

 


